
জানাব সহানুভূতি-যারা শত্রুসেনার হাতে ক্ষতবিক্ষত হয়ে মৃত্যুর সংগে লড়াই করছে। তাদের জীবন বাঁচাবার জন্য আমরা সব কিছু করতে প্রস্তত। বর্বর পাক ফৌজের অমানুষিক অত্যাচারের হাত থেকে রেহাই পাবার জন্য অনেক পুলিশ কর্মচারী বাংলাদেশের অভ্যন্তরে আশ্রয় নিয়েছেন। তাদেরকে আহবান জানাচ্ছি তারা যেন অবিলম্বে মুক্তিফৌজে যোগদান করেন।

 আমরা পুলিশ—আমরা অস্ত্র চালনা জানি। বাংলাদেশের এই মুহূর্তে আমাদের অনেক কিছু করার আছে। আমরা শত্রু শিবিরে সহযোগিতার মনোভাব নিয়ে যাব না—শত্রুর কাছে মাথা নত করবো না। তাদের সংগে সহযোগিতা করার আহবানে আমরা সাড়া দেব না। বাংলাদেশের স্বাধীনতা রক্ষার সংগ্রামে প্রাণ দেব। আমরা জানি যারা শত্রুর সংগে হাত মিলিয়ে চলেছেন-বাংলাদেশের সংগ্রামী জনতা তাদেরকে কোনদিন ক্ষমা করবে না। পুলিশের সংগে যারা অফিসের কাজ করছেন তাদের প্রতিও আমাদের এই একই আবেদন।

 পুলিশের ভাইয়েরা যারা সীমান্তের ওপারে গিয়ে আশ্রয় নিয়েছেন তারা ৯নং সার্কাস এভেনিউ, কলিকাতায় (বাংলাদেশ মিশন) অথবা সুবিধামত মুজিবনগরে পুলিশ সদর দপ্তরের সংগে যোগাযোগ স্থাপন করবেন।

 আমরা একথাই মনে রাখবো যে-আমরা বাংলাদেশের সন্তান-বাংলাদেমের স্বাধীনতা রক্ষার সংগ্রাম আমাদের বাঁচার সংগ্রাম। আমরা লড়ছি সত্যের জন্য-ন্যায়ের জন্য। এই সংগ্রামে আমরা জয়ী হবই।



—জয় বাংলা—




—আবদুল খালেক

				 এই পাতা শেষ সম্পাদিত হয়েছে ১৫:০৬টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

